
Bekerjasama Adalah Kunci Kejayaan 

Kejayaan di mana-mana organisasi bergantung kepada bagaimana 
warganya berkomunikasi dan mengendalikan tugas bersama-sama. 

Jelas sekali, kerja berpasukan adalah satu bahagian paling penting dalam 
setiap organisasi kerana mereka dapat berkongsi maklumat, memberikan 
motivasi, serta membantu membuat keputusan dengan lebih baik. 

Kajian menunjukkan bahawa masalah yang rumit paling berkesan 
diselesaikan oleh pasukan tiga, empat atau lima orang, berbanding 
dengan orang yang menangani masalah yang sama bersendirian. 
Bahkan, individu yang berprestasi tinggi juga tidak mampu menandingi 
mereka yang bekerja dalam kumpulan. 

Sesebuah organisasi semestinya mempunyai pekerja-pekerja yang 
pelbagai jenis bakat masing-masing. Keupayaan kreativiti individu sering 
membawa kepada hasil terbaik jika disatukan bersama-sama. Apabila 
setiap kemahiran itu digabung dalam sesi brainstorming,pasukan itu 
dapat menjana daya kreativiti bersama dan meningkatkan lagi peluang 
mendapatkan penyelesaian atau hasil terbaik. 

Kerjasama bukanlah sesuatu yang mudah untuk dicapai di tempat kerja, 
tetapi ia berbaloi kerana ia membawa kepada hasil kerja yang lebih 
harmoni dan produktif. 

Oleh itu, marilah kita menyemai semangat berkerjasama (teamwork)di 
antara kita supaya MATRADE menjadi sebuah organisasi yang lebih 
dinamik dan KEKAL RELEVAN. 

#weareone 

#togetherwestanddividedwefall 

  



 

 


